
1. Опис на состојбите во областа и дефинирање на проблемот

1.1 Опис на состојбите
Трговијата со употребувани моторни возила се одвива согласно Законот за трговија и подзаконските акти донесени врз основа на истиот. Според постојните одредби трговија со употребувани моторни возила можат да вршат правните и физичките лица кои се регистрирани за трговија со употребувани моторни возила во Централниот регистар.  Во пракса трговијата со употребувани моторни возила се врши преку дилерите регистрирани за трговија со употребувани моторни возила, но исто така и од страна на физички лица граѓани кои вршат увоз на употребувани моторни возила са свои потреби, а потоа истите ги препродаваат на домашниот пазар. Овие лица  не се регистрирани за трговија и претставуваат нелојална конкуренција на регистрираните дилери. При тоа истите немаат  дополнителни трошоци за вршење на трговската дејност во смисла на плаќање на одделни давачки, даноци и придонеси бидејќи ниту се регистрирани ниту пак продажбата ја вршат од посебни автоплацеви. Ова значи дека оваа категорија на лица нема обврски кон државата во смисла на плаќање на одделни давачки, даноци и придонеси и е надвор од системот.
1.2
Причини за проблемите кои се предмет на разгледување 
Проблемот се појавува поради фактот што добар дел од субјектите кои се присутни во трговијата со употребувани моторни возила не се регистрирани и се дел од сивата економија, а добар дел и од регистрираните дилери продажбата не ја вршат од посебни автоплацеви.  
2. 
Цели на предлог регулативата
Основни цел на овој закон е да се овозможи преку воспоставување на правна  законска рамка да не се дозволи нелојална конкуренција при трговијата со употребувани моторни возила и да се постигне одреден напредок во сузбивање на сивата  економија, како и да се створат подеднакви услови за вршење на трговијата со употребувани моторни возила. 
3.
Можни решенија (опции)

3.1
Опис на решението „не прави ништо“  
Опција 1. Доколку не прави ништо останува и понатаму присатен проблемот голем дел од трговијата со употребувани моторни возила да се врши од страна на  физички лица граѓани кои не се регистрирани, што оди во прилог на сива економија, нелегална трговија и нелојална конкуренција во однос на другите трговци. Исто така доколку не се пропишат  посебни услови за вршење на трговијата, трговците нема да имаат подеднакви услови за вршење на дејноста.
3.2
Опис на можните решенија (опции) за решавање на проблемот

Опција 2.   Да се изготви Предлогот на закон, кој приоритетно би го  регулирал  увозот на употребувани моторни возила од страна на физичките лица граѓани за свои потреби и би ги дефинирал автоплацевите како посебна категорија на продажни објекти за трговија со стари моторни возила со посебни минимално технички услови за истите. 
Причина за донесување на Предлог –Законот за изменување и дополнување на Законот за трговија е потребата  да се да се регулира увозот на употребувани моторни возила од страна на физичките лица, т.е. да се утврди можност за да се утврдат соодветни ограничувања при увозот на  употребувани моторни возила од страна на физичките лица граѓани  за да се спречат вршењето на трговија од страна на истите. Исто така причина за донесување на Предлог –Законот за изменување и дополнување на Законот за трговија е потребата да се дорегулира вршењето на трговијата  со употребувани моторни возила, т.е. да се пропишат посебни услови за вршење на истата преку автоплацеви како посебна категорија на продажни објекти.
Основните решенија на предлог законот содржат решенија  кои се однесуваат на уредување на увозот на употребувани моторни возила од страна на физичките лица граѓани за свои потреби, уредување на условите, начинот и постапката  на вршење трговија преку автоплацевите и пропишување на минимално технички услови за истите. 
4. Проценка на влијанијата на регулативата

Можни позитивни и негативни влијанија од секоја од опциите:

4.1
Економски влијанија 

Опција 1 оди во прилог на сива економија, нелегална трговија и нелојална конкуренција во однос на другите трговци. При оваа опција ја подгрева нелојалната конкуренција и несигурноста кај потрошувачите во поглед на квалитетот и безбедноста на возилата кои се нудат.
Опцијата 2 е во прилог на сузбивање на сивата економија, создавање на лојална конкуренција на пазарот и обезбудување на сигурност кај потрошувачите во поглед на квалитетот и безбедноста на на возилата.
4.2
Фискални влијанија 

Со  предложениот закон преку воспоставување на  законска правна рамка би се регулирал  увозот на употребувани моторни возила од страна на физичките лица граѓани за свои потреби и би се дефинирале посебни минимално технички услови за продажните објекти преку кои ќе се врши трговијата со употребувани моторни возила. На тој начин, се очекува добар дел од физичките лица кои нерегистрирано вршат трговија на употребувани моторни возила да се регистрираат за истото, со што ќе се зголеми самовработувањето  и прилив на средства во буџетот и фондовите.
Нема да предизвика дополнителни трошоци за спроведување на законот. 

4.3 Социјални влијанија 
Нема
4.4
Влијанија врз животната средина 

Нема
4.5
Административни влијанија и трошоци – 
а) трошоци за спроведување 
 Нема
б)трошоци за почитување на регулативата 
Во делот на трошоци за почитување на регулативата се  предвидуваат трошоци за изградба или наем на  автоплацевите како посебна категорија на продажни објекти за трговија со стари моторни возила. 
Трошоците за изградба се проценуваат  на 10.000 до 50.000 евра  по плац, а трошоците за закуп на плац од 100 до 200 евра месечно по плац.  

5.
Консултации

5.1
Засегнати страни и начин на вклучување

Засегнати страни се субјектите кои вршат трговија на употребувани моторни возила дилерите на нови и упоребувани моторни возила, физичките лица кои вршат продажба на сопствените возила, надлежните институции и органи на државната управа.
5.2
Преглед на добиените и вградените мислења 
Добиени се мислења од Секретаријатот за законодавство, Министерството за информатичко општество, Побарани се мислења и од Министерство за правда, Министерство за труд и социјална политика, Министерството за финансии, Министерството за земјоделство, шумарство и водостопанство, Кабинетот на заменик претседателот на Владата на Република Македонија задолжен за економски прашања Здружението на пазарџии,  и Секретаријатот за спроведување на рамковниот договор. 
5.3
Мислењата кои не биле земени предвид и зошто

Нема 
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Нема 
6.2
Ризици во спроведувањето и примената на секое од можните решенија (опции)
Нема
6.3
Препорачано решение со образложение

Владата на Република Македонија да ја разгледа и усвои Опцијата 2 со тоа што ќе го усвои Предлогот за изменување и дополнување на Законот за  трговија кој ќе го регулира увозот на употребувани моторни возила од страна на физичките лица граѓани за свои потреби и би ги дефинирал автоплацевите како посебна категорија на продажни објекти за трговија со стари моторни возила со посебни минимално технички услови за истите. 
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Нема
7.2
Потребни подзаконски акти и рок за нивно донесување

Со овој Предлог закон е предвидено да се донесе Правилник за  изменување и дополнување на Правилникот за минимално технички услови за вршење на трговија кој е предвидено да се донесе во рок од 30 дена од денот на објавувањето на законот во службен весник на Република Македонија. 
7.3
Органи на државната управа, државни органи и други органи надлежни за спроведување
Министерството за економија,  Министерство за финансии – Царинската управа на Република Македонија, Државниот пазарен инспекторат
7.4
Активности за обезбедување на ефикасно спроведување на предлогот на закон

За ефикасно спроведување на законот ќе се спроведе кампања преку медиумите за јавно информирање. 
8.
Следење и евалуација

8.1 
Начин на следење на спроведувањето 

Надзор над спроведувањето на одредбите од страна Министерството за економија,  а инспекциски надзор од страна на Државниот пазарен инспекторат. 
8.2
Евалуација на ефектите од предлогот на закон и рокови 

Еваулација на ефектите од предлог законот ќе се врши преку  Оценка за спроведувањето на регулативата по 3 години.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) на решавање на проблемот.

Датум __________________





______________________









       потпис на државен секретар

